
ПРОФИЛАКТИК ТИББИЁТДА ҚОНУНЧИЛИК АСОСЛАРИ 

 

Гўзал Фахриддиновна Шерқўзиева  

Тошкент тиббиёт академияси Коммунал ва меҳнат гигиенаси кафедраси 

доценти, т.ф.н. 

 

Аҳоли саломатлигини муҳофаза қилиш, мамлакатда санитария-

эпидемиологик осойишталикни таъминлаш, аҳоли орасида соғлом турмуш 

тарзини шакллантириш соҳаларида ягона давлат сиёсатини олиб бориш, аҳоли 

саломатлигини муҳофаза қилиш, касалликлар профилактикаси,  зарарли 

одатларга қарши курашиш, аҳолининг тиббий маданиятини ошириш ва 

оммавий спорт ҳаракатини тиббиёт профилактикаси билан 

интеграциялаштириш бўйича ҳамкор ташкилотларга услубий ёрдам кўрсатиш 

ҳозирда гигиенист эпидемиолог шифокоринг бевосита вазифаси ҳисобланади. 

Ўзбекистон Республикаси мустақилликка эришгандан сўнг тиббиёт соҳани 

янада ривожлантириш, тиббий хизматлар кўлами ва сифатини оширишга 

қаратилган 30 га яқин фармон ва қарорлар қабул қилинди. Айниқса 

профилактик тиббиёт соҳасида кучли қонунчилик яратилди. Хусусан санитария 

шифокорлари ва эпидемиологларнинг ўз фаолиятларини юритишда ҳуқуқ, 

вазифа ва ваколатларини белгилашда  Ўзбекистон Республикасининг 

“Аҳолининг санитария-эпидемиологик осойишталиги тўғрисида”ги Қонуни 

қонунчилик палатаси томонидан 2015 йил 15 июлда қабул қилинган ва Сенат 

томонидан 2015 йил 6 августда маъқулланган.Ушбу қонунинг  иккинчи боби 

10-модда. Ўзбекистон Республикаси Бош давлат санитария врачининг 

ваколатлари белгилаб қуйилган бўлса, 11 моддада эса Қорақалпоғистон 

Республикаси, вилоятлар ва Тошкент шаҳар, туманлар ва шаҳарлар бош давлат 

санитария врачларининг ваколатлари белгилаб қўйилган. Уларнинг 

ваколатларига хусусан санитария-эпидемиология хизматига раҳбарлик қилиш, 

давлат санитария назоратининг асосий вазифаларини ва уни амалга 

оширишнинг устувор йўналишларини белгилаш;санитария қоидалари, 

нормалари ва гигиена нормативларини тасдиқлаш;атроф-муҳит омилларининг 

инсон организмига таъсирини аниқлашга доир норматив-техник ҳужжатларни 

тасдиқлаш;профилактик эмлашларнинг миллий тақвимини ва эпидемик 

кўрсаткичлар бўйича профилактик эмлашлар ўтказиш 

тартибини тасдиқлаш ва бошқалар  Ушбу қонунда нафақат 

санитария шифокорларининг ваколатлари балким ҳуқуқлари 

ҳам белгилаб қўйилган, яъни 2 боб 12-модда. Давлат санитария назоратини 

амалга оширувчи мансабдор шахсларнинг ҳуқуқлари кўрсатилган.Давлат 

санитария назоратини амалга оширувчи мансабдор шахсларга ўз ваколатлари 

доирасида қуйидаги ҳуқуқлар берилади: санитария қоидаларининг, 

нормаларининг ва гигиена нормативларининг йўл қўйилган бузилишларини 

бартараф этиш юзасидан кўрсатмалар берган ҳолда, давлат органларидан ва 

бошқа органлардан, юридик ва жисмоний шахслардан уларнинг бартараф 

этилишини талаб қилиш ва бошқалар. 

Қонунинг 13-модда. Давлат санитария назоратини амалга оширувчи 

мансабдор шахсларнинг мажбуриятлари ҳам кўрсатиб ўтилган, хусусан давлат 

органлари ва бошқа органлар, юридик ва жисмоний шахслар томонидан 

аҳолининг санитария-эпидемиологик осойишталиги таъминланиши устидан 

белгиланган тартибда назорат олиб бориши.аҳолининг санитария-

эпидемиологик осойишталиги тўғрисидаги қонунчилик бузилишларининг 

олдини олиши, уларни аниқлаши ва бартараф этиши; ва бошқалар . Бизга 

маълумки аҳолининг санитария эпидемиология осайишталигини таъминлашда 

нафақат профидлактик тиббиёт ходимларининг ваколатлари,мажбуриятлар ва 

ҳуқуқлар балким юридик ва жисмоний шахсларнинг аҳолининг санитария-

эпидемиологик осойишталиги соҳасидаги ҳуқуқ ва мажбуриятлари ҳам муҳим 

роль ўйнайди. Қонунинг 3-боб. Юридик ва жисмоний шахсларнинг аҳолининг 

санитария-эпидемиологик осойишталиги соҳасидаги ҳуқуқ ва мажбуриятлари 

15 -16 моддаларда белгилаб қўйилган . Ушбу моддаларга асосан юридик 

шахслар ва якка тартибдаги тадбиркорлар:давлат бошқаруви органларидан, 

маҳаллий давлат ҳокимияти органларидан, шунингдек давлат санитария 

назоратини амалга оширувчи органлардан санитария-эпидемиологик вазият 

ҳамда инсоннинг яшаш муҳити ҳолати тўғрисида ахборот олиш, аҳолининг 

санитария-эпидемиологик осойишталигини яхшилаш бўйича таклифлар 

киритиш ва бошқа ҳуқуқ белгилаб қўйилган бўлса,уларнинг мажбуриятларига 

аҳолининг санитария-эпидемиологик осойишталиги тўғрисидаги қонунчилик, 

шунингдек давлат санитария назоратини амалга оширувчи мансабдор 

шахсларнинг қарорлари ва кўрсатмалари талабларини бажариши, аҳолининг 

санитария-эпидемиологик осойишталигига таҳдид солувчи авария вазиятлари, 

технологик жараёнларнинг бузилишлари тўғрисида маҳаллий давлат ҳокимияти 

органларига, давлат санитария назоратини амалга оширувчи 

органларга ишончли ахборот тақдим этиши шарт ва бошқа 

мажбуриятлари белгилаб қуйилган. 

Юқоридагилардан шуни хулоса қилиш мумкин,яъни аҳолининг 

санитария эпидемиология осайишталигини таъминлашда энг аввало санитария 

шифокори ўзининг ваколатлари,ҳуқуқлар ва мажбуриятларини билиши ва унга 

амал қилиши зарур.Шу билан бирга юридик ва жисмоний шахслар ҳам 

аҳолининг санитария-эпидемиологик осойишталиги соҳасидаги ҳуқуқ ва 

мажбуриятларига тўлиқ амал қилишлари шарт.  

